
e jenu manja wandu! nditu une ndesile yayyiweni ila
ni chakulinga chanti jenu manja munguyeje une
kaswali kaswala nambo soni kusaka kumjiganya ya
kaswali kangu

Ngani jikutyochela kwa baba wawo Hazim mwanache jwa Dinala: Wandu wane wapite
kwa Sahal mwanache jwa Saad wa mtundu wa Al-Saadiyya, ni wausyene kapena
kutandana ngani jakusana mwimbali kuti mtundu wachi wamatabwa wakusakamulisya
masengo pakupanganya, ni wam'busisye Sahal yeleyo,ni Sahal wawechete kuti:
ngumlumbilila Mlungu une ngumanyilila yakusana yamkuusyayo,najiweni mwimbalijo
lyuwa lyandanda lijawichidwe nambo soni lyuwa lya ndanda liwatemi Mtume jwa
Mlungu-chanasa ni utendele wa Mlungu iwe pa jwelejo-pa mwimbalijo,Mtume jwa
Mlungu-chanasa ni utendele wa Mlungu iwe pa jwelejo-watumisye utenga kwa msimai-
jwakutyochela mu wandu waku Madinah-Sahal wamkolasile lina lyakwe-:"Mtume
wamtesile kuti mumlamule jwamasengo jwenu jwali kalipentalajo kuti atukomele chindu
chamatabwa kuti ndamileje pa ndawi jingusaka kuwechetana ni wandu", ni msimai jula
wamlamwile jwa masengo jwakwe jula kuti akome mwimbali jila ,ni wakomile
pakamulisya matabwa gakwitinji,ni kaneko wawiche nacho, ni msimai jula watumisye
kwa Mtume jwa Mlungu-chanasa ni utendele wa Mlungu iwe pa jwelejo-ni Mtume
walamwile kuti jiwichidwe malo agaga,kaneko ni nam'bweni Mtume-chanasa ni utendele
wa Mlungu iwe pa jwelejo ali atemi penani pa mwimbalijo ali mkuwecheta kuti Allah
Akbar,kaneko ni wajineme ali pa mwimbali pepo,kaneko watulwiche pa mwimbali
mwakuujila panyuma panandi, kaneko ni wagwisisye ngope jawo pasi pajitandilile
mwimbali,kaneko ni waujile pa mwimbali,pawamalisye wagalauchile kwa wandu ni
watite kuti:"e jenu manja wandu! nditu une ndesile yayyiweni ila ni chakulinga chanti
jenu manja munguyeje une kaswali kaswala nambo soni kusaka kumjiganya ya kaswali
kangu".

Wandu wane wapite kwa jumo mwa wakulijiganya wa Mtume(Mlungu asangalasidwe nawo
osope)-chanasa ni utendele wa Mlungu iwe pa Mtumejo-wam'busyaga yakusana mwimbali ja
Mtume-chanasa ni utendele wa Mlungu iwe pa jwelejo-jiwajitesile Mtume-chanasa ni utendele
wa Mlungu iwe pa jwelejo-kuti wajitesile kutyochela ku ichichi?wanduwo waji akangene
natindene nganisyo sikati jawo pa ngani jeleji, ni jwakulijiganya jwa Mtume jula wasalile kuti
Mtume-chanasa ni utendele wa Mlungu iwe pa jwelejo-watumisye utenga kwa msimai
jwakuma mu gulu ja wandu waku Madinah(Ansar)juwakwete jwa masengo juwaji kalipentala,
ni wansalile msimaijo kuti: mumlamule jwamasengo jwenu kuti andendele mwimbali kuti

ndamileje pa ndawi jinguwechetana ni wandu, ni msimai jula wajitichisye, ni wamlamwile
jwamasengo jwakwejo kuti amtendele Mtume-chanasa ni utendele wa Mlungu iwe pa jwelejo-
mwimbali kutyochela ku itela yakwitinji. Pa ndawi jiwamalisisye koma mwimbalijo msimai jula
wajitumisye kwa Mtume-chanasa ni utendele wa Mlungu iwe pa jwelejo-ni walamwile kuti
jiwiche pa malo gawawisilego mu msikiti wakwe Mtumejo,kaneko Mtume-chanasa ni utendele
wa Mlungu iwe pa jwelejo-waswasile ali penani pa mwimbalijo ni wawechete malowe ganti
Allah Akbar ali penani pakwepo,kaneko wajineme ali penani pepo,kaneko watulwiche ni
wajesile kwaula kunyuma nambo nganagalausya ngope jawo kulosya mbali jakunyuma
kaneko ni wagwisisye ngope jawo pasi pafupi ni pawatandile kuwika mwimbali kaneko
waujile penani pa mwimbali, pawamasile kuswali, wagalawiche kwalola wandu ni wawechete
kuti: e jenu manja wandu, nditu une ndesile yayyiweni ila ntando wanti ngusaka jenu manja
munguyeje une kaswali nambo soni mlijiganye kaswali ka swala jangu.

